
 لەگـــەڵ نزیكبوونـــەوەی هـــەر هەڵبژاردنێـــك، 
لایـــەن و حزبـــە سیاســـییەكان، تووشـــی پەتایـــەك 
ــەت  ــێ، تەنانـ ــرس و دڵەڕاوكـ ــە تـ ــڕە لـ ــە پـ ــن كـ دەبـ
بـــۆ رزگاربـــوون لـــەو پەتایـــە، پەنـــا بـــۆ یەكتـــر 
شـــكاندن دەبـــەن، بەجۆرێـــك پەنجـــەی تۆمـــەت بـــۆ 
یەكتـــر درێـــژ دەكـــەن و، رابـــردووی جوانـــی یەكتـــر 
ـــە هەڵبـــژاردن،  ـــا نزیكتریـــش دەبینـــەوە ل دەســـڕنەوە، ت
بانگەشـــەی هەڵبـــژاردن،  لـــە چوارچێـــوەی  یـــان 
میدیـــاكان دەخرێنەگـــەڕ بـــۆ چەواشـــەكردنی خەڵكـــی 
ـــی  ـــەر پارت ـــن ه ـــەڵام ســـەرەنجام دەبینی كوردســـتان، ب
ـــەوە. ـــە پێشـــەنگیش دەمێنێت ـــەر ب ـــەم و ه ـــی یەك حزب
 لـــە ســـەروبەندی بانگەشـــەی هەڵبـــژاردن و یـــان 
بڵێیـــن نزیكبوونـــەوە لـــە وادەی هەڵبژاردنـــدا، دەیـــان 
دروشـــمی بریقـــەدار لـــە میدیاكانیـــان بـــە كاردێنـــن، 
بـــەڵام لـــە ناوەخنـــی خۆیانـــدا دەزانـــن كـــە هیچیـــان 
ـــڕۆژە و  ـــە پ ـــن ب ـــان ناب ـــە جێبەجێكـــردن و هیچی نایەن
ــە  ــاڵیش لـ ــوار سـ ــان، دوای چـ ــەی حزبەكەیـ كارنامـ
پەرلەمـــان، جارێكـــی تـــر بـــە دەســـتی بەتاڵـــەوە دێنـــە 

دەرەوە.
 ئـــەوەی كـــە زۆر دەبێتـــە جێـــی ســـەرنجیش 
ــچ  ــەوان هیـ ــە ئـ ــە، كـ ــەدا ئەوەیـ ــی بانگەشـ ــە كاتـ لـ

ـــی دەنگـــدەر  ـــی دڵ ـــۆ رازیكردن ـــێ ب ـــمێك نامێن دروش
دیموكراتـــی  پارتـــی  كەچـــی  نەیخەنـــەڕوو، 
ــە  ـــەو هەڵبژاردنـ ــی ل ــە! وەك بڵێـ ـــتان بێدەنگـ كوردس
ـــەو بێدەنگییـــەی پارتیـــش زۆرتریـــن  بەشـــدار نییـــە، ئ
ـــە كـــە دەزانێـــت  ـــا لەخـــۆ دەگرێـــت، ئەویـــش ئەوەی مان
ــە  ــن، چونكـ ــۆ پارتیـ ــەكان بـ ــوو دەنگـ ــار هەمـ دواجـ
رەگـــی پارتـــی هێنـــدە )لار( نییـــە بـــە دەســـتێك 

هەڵكەندرێـــت.
رابـــردووی  بـــە  ئەســـتوورە  پشـــت  پارتـــی   
خەونـــی  بەدیهێنانـــی  بـــۆ  كـــە  خـــۆی،  جوانـــی 
گەلەكـــەی رووبارێـــك خوێنـــی بەخشـــیوە و لـــە پێنـــاو 
»ئازادی«یـــش بـــە هـــەزاران رۆڵـــەی نەبـــەردی 
حوكمڕانـــی  كـــە  كـــردووە،  نیشـــتمان  پێشكەشـــی 
كوردستانیشـــی كەوتـــە دەســـت، بێبـــاك نەبـــوو، لـــە 
ـــەی هـــەرە زۆری  دەنگـــی جەماوەرەكـــەی، كـــە زۆرب
ئەوانـــەی پەنجەیـــان بـــۆ پارتـــی مۆركـــردووەو لـــەو 
كۆتایـــی  لـــە  كـــە  كوردســـتانیش  هەڵبژاردنـــەی 
مانگـــی 9 دا ئەنجـــام دەدرێـــت، مـــۆر دەكـــەن، 
بریتیـــن لـــە دایكـــی جگەرســـووتاوی پێشـــمەرگە و 
خانـــەوادەی ســـەربەرزی شـــەهید و كۆڵنـــەدەری ئـــەو 

هەرێمـــە.

بۆچی پارتی پێشەنگە؟

روانگەیەكی هونەری

ری
ونە
ه



53 ژمارە )1179(  2018/7/24

ری
ونە
ه

بـــە  تـــر  جارێكـــی  دەبینیـــن  لێرەشـــدا   
گەشـــبینییەوە دەڕوانێتـــە پڕۆســـەی هەڵبـــژاردن و 
بـــێ هەڵچـــوون و بەكارهێنانـــی وشـــەی برینداركـــەر 
ـــە،  ـــی خەڵكـــی دیك ـــر و ئازاردان ـــی ت ـــۆ لایەنەكان ب
روو دەكاتـــە ســـەندوقی هەڵبـــژاردن و لـــە بـــری 
خۆڕســـكانە  دەبینیـــن  دەنـــگ،  كەمبوونـــەوەی 
ـــەوەش وا  ـــاد دەكـــەن، هـــەر ئ ـــی زی ـــی پارت دەنگەكان
دەكات كـــە جارێكـــی تـــر ئـــەو حزبـــە دەســـت بكاتـــەوە 
ـــارە ئاوەدانكردنـــەوەی كوردســـتان و گەشـــە  بـــە دووب
پێكردنـــی تـــەواوی جومگەكانـــی ژیـــان كـــە لـــە 
ــدا و  ــە بەغـ ــتان لـ دوای بڕینـــی بودجـــەی كوردسـ
ـــەڕووی قەیرانـــی  شـــەڕی تیـــرۆردا كوردســـتان رووب
نەبێـــت  وە  بـــەڵام  بوویـــەوە،  دارایـــی  ســـەختی 
كاربەدەســـتانی حكومـــەت و پارتـــی كـــە حزبـــی 
یەكـــەم بـــوو، بێدەنـــگ بێـــت لـــە ئاســـت گرفتـــەكان، 
ـــرا  ـــە توان ـــە سیاســـەتێكی حەكیمان ـــوو، كـــە ب ـــەوە ب ئ
پەنجـــە لەســـەر برینـــەكان دابنرێـــت و بەشـــێكی زۆر 
لـــە كەموكوڕییەكانـــی وەك مووچـــە و دەرماڵـــە 

ــرێ. ــەر بكـ چارەسـ
 لـــە پانتایـــی هونەریشـــدا كـــە تاكـــو ئێســـتا 
رووی  لـــە  نەكـــردووە،  درێغـــی  حكومـــەت 

وەرگرتنـــی  هەنـــد  بـــە  و  بودجـــە  تەرخانكردنـــی 
ـــە  ـــەو قەیران ـــەڵام لەگـــەڵ ئ ـــەكان، ب ـــڕۆژە هونەریی پ
داراییـــەدا، هونەریـــش بـــەدەر نەبـــوو لـــە جومگەكانـــی 
دیكـــەی ژیانـــدا، بگـــرە پشـــكی شـــێری بەركەوتبـــوو، 
بـــەڵام لەگـــەڵ گۆڕانكارییـــەكان و باشـــتربوونی 
هونـــەر  حاڵـــی  ئێســـتا  كوردســـتان،  ئابووریـــی 
بـــۆ  هەیـــە  هەوڵێـــك  تەنانـــەت  باشـــبوونە،  رووەو 
ــەكان  ــە هونەرییـ ــوو چالاكییـ ــەوەی هەمـ دەرگاكردنـ

بەپێـــی توانـــا.
  ئەمـــەش وایكـــردووە، كـــە پارتـــی دیموكراتـــی 
خۆیـــدا  حوكمڕانـــی  ئەزموونـــی  لـــە  كوردســـتان 
نەكەوێتـــە شـــك و دڵەڕاوكـــێ، كـــە لـــە هەڵبژاردنـــی 
ــەوە،  ــەنگ بمێنێتـ ــدا پێشـ ــارەی كوردستانیشـ ئەمجـ
ــی  ــەركردەكانی وڵاتانـ ــە سـ ــش لـ ــڕوای زۆریـ ــە بـ بـ
زلهێزەكانـــی  وڵاتـــە  و  ناوەڕاســـت  رۆژهەڵاتـــی 
دەمێنێتـــەوە،  پێشـــەنگ  هـــەر  پارتـــی  جیهـــان، 
ســـەرۆك  گەورەیـــی  بـــۆ  هێمـــا  ئـــەوان  چونكـــە 
ـــی  ـــەوان جێ ـــش لای ئ ـــەر ئەوی ـــەن و ه ـــی دەك بارزان
ـــڕوا و متمانەیـــە، هەمیشـــە دەڵێـــن: »تـــا بارزانـــی  ب
ـــتان لـــە دەســـتێكی  ـــن، كوردس ـــت، ئێـــوە مەترس مابێ

ئەمیندایـــە«.

شاخەوان مستەفا

پەیكەرێك بۆ 
ئەنوشكا دروست دەكرێت

دروســـتكردنی پەیكـــەری مـــۆم بـــۆ كەســـایەتییە ناودارەكانـــی جیهـــان بەتایبەتـــی ئەكتـــەران، یەكێكـــە لـــە 
خەونەكانـــی ئەكتـــەران و لـــە هەمـــان كاتـــدا نیشـــانەی ســـەركەوتنی ئـــەو كەســـانەیە، بـــەم دواییـــە خانمـــە ئەكتـــەری 

ـــن  ـــەی مـــەدام تۆســـۆ بەمـــەش جەماوەرەكـــەی دەتوان ـــە مۆزەخان ـــك ل ـــووە خـــاوەن پەیكەرێ بۆڵیـــۆد ئەنوشـــكا شـــارما ب
ســـەردانی بكـــەن.

رۆژنامـــەی asianage رایگەیانـــد كـــە بـــەم دواییـــە پەیكەرێكـــی مـــۆم بـــۆ ئەنۆشـــكا لـــە مۆزەخانـــەی مـــەدام تۆســـۆ 
لـــە ســـەنگافورا دروســـتكراوە و بـــەم بۆنەیـــە بەیاننامەیەكـــی تایبەتـــی دەركـــردووە، رۆژنامەكـــە ئامـــاژەی بـــەوەش كـــرد 
ـــێكی زۆری  ـــەر داوای بەش ـــت و لەس ـــە ئەنۆشـــكای دەنێ ـــە ل ـــراو رێزلێنانێكـــی تایبەت ـــەی ناوب ـــگاوەی مۆزەخان ـــەم هەن ئ

ـــە بەڕێوەبەرایەتـــی مۆزەخانەكـــە كـــردووە. ـــان ل ـــەم كارەی ـــەردەوام داوای ئ ـــەو ئەســـتێرەی بۆڵیـــۆدە كـــە ب ـــی ئ هەواداران
ـــە جەمـــاوەر  ـــە دەنـــگ ســـاو ل ـــە شـــێوەیەك دروســـتكراوە كـــە ب ـــووە: پەیكەرەكـــەی ئەنۆشـــكا ب ـــە بەیاننامەكـــەدا هات ل
ــەی  ــن وێنـ ــەكان دەتوانـ ــە كار دەكات و میوانـ ــەم مۆبایلـ ــتە، ئـ ــە دەسـ ــی لـ ــدا مۆبایلێكـ ــان كاتـ ــە هەمـ دەكات، لـ

ســـێلفیی لەگەڵـــدا بگـــرن.
ئەلیكـــس وارد بەڕێوەبـــەری گشـــتی مۆزەخانەكـــە لـــە بەیتاننامەكـــەدا دەڵـــێ: ئێمـــە خۆشـــحاڵین بـــە 

ـــتكراو،  ـــۆم دروس ـــە م ـــایەتییەكی ل ـــاوەن كەس ـــە خ ـــە دەبێت ـــارمان، ك ـــكا ش ـــردن لەگـــەڵ ئەنوش كارك
میوانەكانمـــان چ ئەوانـــەی هاووڵاتـــی ســـەنگافوران، یـــان میوانـــەكان زۆر داوای پەیكـــەری 

ئەنۆشـــكا دەكـــەن، ئێمـــە دڵنیایـــن كـــە ئیزافەیەكـــی گرنگـــە بـــۆ مۆزەخانەكەمـــان 
ـــر ســـەردانمان بكـــەن. ـــە خەڵكـــی زیات ـــەوەی ك ـــە هـــۆكاری ئ و دەبێت

ئەســـتێرەی هۆڵیـــۆد لیندســـی لۆهـــان بـــە حاڵەتێكـــی دەروونیـــی دژواردا تێپـــەڕ دەبێـــت، دوای 
ـــی  ـــەردەوام گۆڕانكاری ـــە ب ـــی ك ـــە رەفتارەكان ـــەوە ب ـــەڕووی رەخنەیەكـــی زۆر هات ـــەوەی رووب ئ
بەســـەردا دێـــت و ناتوانێـــت جێگیـــر بێـــت، چونكـــە هەندێـــك جـــار زۆر بـــە كەســـێك خـــۆی 
نیشـــان دەدات كـــە زۆر پابەنـــدە بـــە پیســـنەكردنی ناوبانگـــی خـــۆی و دووركەوتنـــەوە لـــە خـــۆ 

ـــە هەمـــوو رەفتارەكانیـــدا. ـــەوە و دوای ماوەیەكـــی كـــەم زۆر تـــەواو دەگـــۆڕێ ل رووتكردن
لیندســـی لۆهـــان كـــە ئێســـتا ســـزای لەســـەرە و لـــە بنكـــەی )دوفلیـــد( ســـزای دادگایەكـــی 
خزمەتگـــوزاری كۆمەڵایەتـــی بەســـەر دەبـــات، ماوەیـــەك بـــەر لـــە ئێســـتا رایگەیاندبـــوو 
كـــە كەســـایەتییەكی رۆحانییـــە، بۆیـــە زۆر وریـــا بـــوو لـــە شـــێوەی پۆشـــینی جلوبـــەرگ و 
دەركەوتنـــی، تەنانـــەت كار گەیشـــتە ئاســـتێك كـــە زۆر كـــەس پێیانوابـــوو لۆهـــان موســـڵمان 
بوونـــی خـــۆی راگەیانـــدووە، چونكـــە لـــە بنكـــەی دوفلیـــد بینـــراوە كـــە قورئانێكـــی پیـــرۆزی 
بـــە زمانـــی ئینگلیـــزی هەڵگرتبـــوو و لەســـەر ئەكاوەنتـــی تایبەتـــی خـــۆی چەنـــد 
ئایەتێكـــی قورئانـــی پیـــرۆزی بـــاو كردبـــووەوە، بـــەڵام دواتـــر ســـڕییەوە، ئەمـــەش وایكـــرد 
ـــە جەماوەرەكـــەی پشـــتگیری بكـــەن و هەندێكـــی دیكەشـــیان رەخنەیەكـــی  ـــك ل ـــە هەندێ ك
ـــە  ـــە بنـــەڕەت یەكێكـــە ل ـــان وێنـــەكان دروســـتكراون و خـــۆی ل ـــان ئاراســـتە كـــرد و وتی زۆری

پێڕەوانـــی ئایینـــی )كابـــالا( .
بـــەم دواییـــە بەشـــێوەیەك تـــەواو پێچەوانـــەی ئـــەو قســـانە دەركـــەوت لـــە كاتـــی 
ــی  ــینای پایتەختـ ــە ئەسـ ــۆی لـ ــە خـ ــەت بـ ــەوانەی تایبـ ــی شـ ــەوەی یانەیەكـ كردنـ
یۆنـــان بـــە نـــاوی )LOHAN nightclub( ئەمـــەش بـــووە مایـــەی شـــۆكی 
ژمارەیەكـــی زۆری ئـــەو كەســـانەی حەزیـــان دەكـــرد كـــە لـــە كارە ناشـــیرین و قێزەوەنـــەكان 
ــی زۆر  ــە كارێكـ ــان بـ ــەی ئەمەیـ ــێكی زۆری جەماوەرەكـ ــەڵام بەشـ ــەوە، بـ دوور بكەوێتـ

ــرد. ــف كـ ــبینیكراو وەسـ ــایی و پێشـ ئاسـ

لیندسی لۆهان دووبارە هەڵگەڕایەوە 

بە هۆی وێنەیەك هویام هەرا دەنێتەوە
تۆڕە  لە  باوكردبووەوە  وێنەیەكی  ئەوەی  بەهۆی  ئوزرلی  مەریەم  توركی  ئەكتەری  خانمە  دواییە  بەم 
كۆمەڵایەتییەكان كە ئەڵقەیەكی لە پەنجە كردبوو، مشتومڕێكی زۆری لەلایەن هەواداران و جەماوەری 
خۆیەوە لە تۆڕە كۆمەڵایەتییەكان نایەوە سەبارەت بە ژیانی تایبەتی خۆی بەتایبەتی لە بواری 

خۆشەویستییەوە.
تۆڕە كۆمەڵایەتییەكان بە شێوەیەكی بەرفراوان دەنگۆی ئەوەیان باوكردەوە، گوایە ئەم 
ئەڵقەیە نیشانەی ئەوەیە كە ئێستا لە پەیوەندییەكی خۆشەویستیدایە و لە قۆناغی 

لە  مەریەم  كە  بوو  ئەوە  كرد،  زیاتر  گومانەكانی  ئەوەی  دەستگیرانیدایە. 
وێنەكەدا ئەڵقەكەی بە ئەنقەست دەرخستبوو، بۆیە زۆر كەس ئەمەیان 

بە نیشانەیەكی ناڕاستەوخۆی دەستگیرانی لێكدایەوە.
لەلایەكی دیكەوە چەند سەرچاوەیەكی نزیك لە مەریەم 
بە  پەیوەندییەكی  هیچ  وێنەیە  ئەم  كە  رایانگەیاند 
بابەتی دەستگیرانییەوە نییە و وێنەیەكی زۆر ئاسایی 
بووە، چونكە مەریەم چەندین جار بە توندی ئەمەی 

رەت كردووەتەوە و بە ئاشكراش وتوویەتی كە لە ئێستا 
هیچ پەیوەندییەكی خۆشەویستیی جددی و راستەقینە 

لە ژیانیدا نییە و ئێستا سەرقاڵی ژیانی ئاسایی خۆیەتی 
و هەر كاتێك شتێك لەم رووەوە روویدا، ئەوا بێ دوودڵی ئاشكرای دەكات 

و بە فەرمی خۆشەویستەكەی بە جەماوەر دەناسێنێت.

بیرهاتنەوەی هونەرمەند عیسا بەرواری )1933 - 2002(:

باڵیۆزی گۆرانی كوردی
هونەر بە كارێكی پیرۆزو گەورە لە ژیانی میللەتاندا چاوی 
نموونەیەكی  بە  كوردیشدا  كۆمەڵگەی  لەنێو  لێدەكرێت. 
دادەنرێت.  شارستانیەت  و  فەرهەنگ  پێشڤەچوونی 
تێدا  و هونەرمەندی سەركەوتووی  ئەدیب  زۆر  ژمارەیەكی 
هەڵكەوتووە، كە لەنێو كۆمەڵگەدا رێزی زۆریان لێدەگیرێت، 
و  ئەدەب  بواری  دڵسۆزانی  و  شەیدایان  لەلایەن  نەخاسمە 

هونەر بەگشتی.
 دیمەنی سەرنجڕاكێشی گوندو چیاو هاژەی تاڤگەو رووبار، 
سرووشتی  بولبول،  چریكەی  و  شمشاڵ  دەنگی  ئاوازی 
كوردستانی رەنگین بەگشتی؛ بوونەتە سەرچاوەی ئیلهام و 
تێڕامان و داهێنان بۆ كەسانێك كە خولیای بوون بە شاعیر 

و ئاوازدانەر و دەنگبێژیان هەبووبێت. 
شاری  قەشەنگەكەی  و  جوان  سرووشتە  كاریگەریی  لەژێر 
و  دەردەكەوێت  دەنگبێژێك  وەكو  بەرواری  عیسا  ئامێدی، 
لەو  رۆلی خۆی  رابردوو،  لەحەفتاو هەشتایەكانی سەدەی 

بوارەدا دەبینێت.
- ژیان و پێگەیشتنی

ساڵی 1933  یونس(ە.  حوسێن  )عیسا  راستەقینەی  ناوی 
قەزای  لە  ژێری  بەرواری  دەڤەری  لە  گاراڤا  لەگوندی 
سەرەتایی  شەشی  پۆلی  هەتاوەكو  بووە.  لەدایك  ئامێدی 
مامیدا  لەگەڵ  ساڵییەوە   )10( لەتەمەنی  خوێندووە. 
دیوەخانەكانی  و  كۆچك  كۆڕو  شەوچەرەو  بەشداری 
هونەرمەندان؛  مامیەوە  رێگەی  لە  هەر  كردووە. 
سەعیدێ حەمۆ )سەعید ئاغای جەزیری( و )مەریەم 

خان( دەناسێت.
هاوڕێی  كە  ئاغا  سەعید  هونەرمەند   1947 ساڵی   
مامی عیسا بەرواری بووە، بەسەرەدانی دەچێتە 
ئاغای  بەسەعید  مامی  باوكی،  ماڵی 
دەنگێكی  خاوەنی  برازاكەم  دەلێت؛ 
داوای  ئاغاش  سەعید  خۆشە. 
گۆرانییەكی لێدەكات و دەستی لەمل 
سەرەكە  تۆ  دەلێت؛  پێی  و  دەكات 
دەنگبێژ.  دەبیتە  و  دەستێنی  لەئێمە 
لەگەڵ  زۆرجاران  ئەوە  دوای 
دەچێتە  خان  مەریەم  ئاغاو  سەعید 
شەوەی  هەر  و  بابان  چایخانەی 
چارەكە سەعاتێك وانەی گۆرانی 
چاوی  شێوەیە  بەم  وەرگرتووە. 
بوویەوەو رێگای گۆرانیگوتنی 

بۆ كرایەوەو بوو بە دەنگبێژ. 
ساڵی 1952 دوای ئەوەی وەكو كارمەندێك لە بەڕێوبەرایەتی 
شوێنەواری موسڵ دادەمەزرێت. ئیتر خانەوادەكەی لەشاری 
موسڵ نیشتەجێ دەبن، تاوەكو كۆتایی ژیانیشی لەو شارەدا 

دەمێنێتەوە. 
- گۆرانییەكانی

دەكردو  ئاهەنگەكانی  خولیای  منداڵییەوە  لە  هونەرمەند   
بۆ  دەكرد،  دیوەخانانی  و  كۆچك  دەنگبێژانی  گوێداری 
هەڤاڵەكانی  بۆ  دواتر  و  لەبەربكات  گۆرانییەكان  ئەوەی 
رادیۆی  كوردی  ئێزگەی  دەچێتە   1950 لەساڵی  بڵێتەوە. 
بەغدا و گۆرانی )مەدینەیێ( بەناوێكی خوازراوەوە بەناوی 
باوكی  لەبەرئەوەی  تۆماردەكات،  بەرواری(  )عەبدولقادر 
سەرەتا لەگەڵ ئەو كارەی ئەودا نەبووە. ئەم گۆرانییە دەبێتە 
بەتەواوی  حەفتاكاندا  لەساڵانی  بەرهەمەكانی.  نۆبەرەی 
خۆی بۆ كاری هونەری تەرخان دەكات و هەر لەوكاتەشدا 
وەكو بەرپرسی بەشی میوزیكی كوردی لە ئێزگەی كوردی 
بەغدا دەست بەكار بووە. لەمەوە پەیوەندی تەواوی لەگەڵ 
هونەرمەندانی ئەو سەردەمەی ئێزگەی بەغدا پەیدا كردووە. 
هونەرمەند بۆ یەكەمجار لەگەڵ هونەرمەند محەمەد عارف 
جەزراوی گۆرانی دووقۆلی دەچڕێت، دوو قەوان پڕدەكات 
لەگەڵ  دواتریش  لەبەغدا.  )بشیرفوان(  كۆمپانیای  بۆ 
هونەرمەندانی تردا؛ حەسەن جەزیری، گوڵبەهار، عەیشەشان، 
نەسرین شێروان، فەوزیە محەمەد، سەبیحە  تەها،  تەحسین 
محەمەد، سالحێ ئامێدی، كەمال ئاكرەیی، عەبدۆ ئالانی و 
سالم حەلەبی گۆرانی دووقۆلی گوتووە. هەروەها پەیوەندی 
تاهێر  مەردان،  عەلی  هونەرمەندان؛  لەگەڵ  دۆستایەتی 
شێخۆ،  محەمەدی  كەلهوڕی،  حەسەن  مەحموود  تۆفیق، 
رەسووڵ گەردی، محەمەد عەزیز شاكر، خەلیل باكوزی و 

جگەرخوێنی شاعیردا هەبوو. 

دەحام لوقمان حوسێنی

هونەرمەند لە درێژەی تەمەنی هونەری خۆیدا لە ئێزگەی 
جیهانی  پێشكەشی  بەرهەمی   )300( نزیكەی  كوردی 
هونەری كوردی كردووە. لە تەلەفیزیۆنیش نزیكەی )50( 
گۆرانی تۆماركردون. كە بابەتەكانی: سرووشتی كوردستان، 
كۆمەڵایەتی،  ئەڤینداری،  و  خۆشەویستی  نیشتمانی، 
ناوەڕۆكی  زۆری  بەشی  قارەمانێتی  لاوكی  و  فۆلكلۆری 

گۆرانی لەخۆدەگرێت.
دیارترین گۆرانییەكانی كلیپی بۆكردوون بریتین لە: )زەمبیل 
فرۆش( كە بەهاوبەشی لەگەڵ هونەرمەند گوڵبەهار ساڵی 
ئاوازی فۆلكڵۆرە، غازی  و  1983 گوتویەتی، هەڵبەست 
فەیسەل و سەباح ئیبراهیم دەرهێنانیان بۆ كردوە. گۆرانی 
)جیرانێ( كە هەڵبەستی خۆیەتی و تاریق فازل دەرهێنانی 
هەڵبەستی  مە(  )عەردێ  كردووە. گۆرانی  بۆ  كلیپەكەی 

خۆیەتی و سەباح ئیبراهیم دەرهێنانی بۆ كردووە. 
بەرزبووەو  هەستێكی  خاوەن  نیشتیمانیشەوە  لەلایەنی 
كوردستان  سرووشتی  و  خاك  بۆ  قووڵی  خۆشەویستییەكی 
پڕ  هەستێكی  بە  لاوكی  سێ  رووەوەش  لەم  هەبووە، 
مە  )وەلاتێ  لاوكی  ئەوانیش:  گوتووە،  ئەحساسەوە  لە 
كوردستانە. جهێ عەگیدو خۆش مێرانە(، لاوكی )كوردۆ 
و  مێرگ  تێدا  رەنگینە.  )كوردستانە  لاوكی  دینۆ(، 
كانینە(. لەلایەنی ئەڤینداریشەوە كۆمەلێك بەرهەمی هەن؛ 
نوری-  سالحێ  و  )ئەسمەرێ  لاوكەكانی  ناودارترینیان: 
نوێی  فرۆش(  )زەمبیل  و  سیابەند(  و  )خەجۆ   ،)1966
كردوونەتەوە.  زیندووی  تایبەت  شێوازێكی  بە  كردوونەتەوەو 
هەروەها لاوكی )مازی چنێ - 1970( لاوكی )شەمسی 
پێگەی  لە  كە  تری،  بەرهەمی  ئەوانەو چەندان  و  خانێ( 

ئەلیكترۆنی )یوتیوب(ەوە بەردەستن.
هەروەها لە ئالەتە مۆسیقییەكاندا بە ژەنینی تەمبور )ساز( 
و  گۆرانی  هەموو  لە  ئەوەی  هۆی  بە  ئەمەش  ناسراوە، 
لاوكەكانیدا دەبیسترێت و زۆربەی كاتیش خۆی ژەنیویەتی. 

- ناوبانگییەكەی
ئەو  بۆ  دەگەڕێتەوە  هونەرمەند  ناوبانگی  زۆری  بەشێكی 
بەشدارییە گەورەیەی كە لەساڵانی حەفتاكاندا لە ئاهەنگ 
بینیویەتی.  وڵاتدا  دەرەوەی  هونەرییەكانی  فیستیڤاڵە  و 
عارف  محەمەد  هونەرمەندان  لەگەڵ   1973 لەساڵی 
جەزیری و گوڵبەهار بۆ فیستیڤاڵی بەیروت دەچن، گۆرانی 
بۆ رادیۆ و تەلەفیزیۆنی لوبنان تۆمار دەكەن، ئاهەنگێكی 

وڵاتە  لەو  رۆلێت(  )سینەما  لە  گەورەشیان  هونەری 
تۆماركرد. هەروەها لەساڵی 1977 بە هەڵكەوتنی جەژنی 
نەورۆز لەگەڵ هونەرمەند گوڵبەهار دەچێتە ولاتی بەریتانیا 
و بە جلی كوردی و تەمبورەكەیەوە بەشداری فیستیڤاڵێكی 
لەندەنی كردووە. لە ساڵی 1978یشدا لەگەڵ تیپی )التراپ 
گەورەی  ئەدیبی  و  هونەرمەند  سەرۆكایەتی  بە  العراقی( 
دەچێتە   )1997 )موسڵ1930-  بشیر«  »منیر  عێراقی 
هەردوو وڵاتی فەڕەنساو نەمسا. ساڵی 1979 دەچێتە یۆنان 
ئەسینا  لەشاری  هونەری  كۆمپانیایەكی  داوای  لەسەر  و 
هونەرمەندی  یەكەمین  پڕدەكات.  گۆرانی  كاسێتی   )6(
دەڵێت.  و گۆرانی  كارلۆ(  ئێزگەی )مونت  دەچێتە  كوردە 
رۆمانیا،  هەنگاریا،  بوڵگاریا،  ئەلمانیا،  وڵاتانی  هەروەها 
ئیسپانیا و توركیای سەردانكردوەو ئەزموونی هونەریی ئەو 
بەناوبانگتر ئەو ئاهەنگەیە  بینیوە. لە هەموویان  وڵاتانەی 
بوو كە لەشاری نیس لە وڵاتی فەڕەنسا پێشكەشی كرد، 
ئامادەی  هەوادارانی  لەجەماوەر  زۆر  یەكجار  ژمارەیەكی 
ئاهەنگەكە بوون و لەلایەن بەڕێوەبەری هونەری شاری نیس 

خەڵات كراو مەدالیایەكی زێڕ و كاسەیەكی پێدرا.
بەهۆی ئەو بەشدارییە گەورەیەی لە ئاهەنگ و كۆنسێرت 
و فیستیڤاڵەكانی دەرەوەی وڵاتدا هەیبووە، لەلایەن ئەدیبان 
نازناوی  كوردی  گۆرانیی  هونەری  بواری  نووسەرانی  و 

»باڵیۆزی گۆرانیی كوردی« پێدراوە.
- كۆچی دوایی

 هونەرمەند عیسا بەرواری تاوەكو ساڵی 1990 لە ئێزگەی 
كوردی بەغدا كاری كرد، كۆمەلێك بەرهەمی خۆی لەوێ 
تۆماركردووە. لەساڵی 2000دا بۆ حەجی ماڵی خوا دەچێت 
و دوای گەڕانەوەشی چیتر گۆرانی ناڵێت و تۆمارگەكەشی 
منداڵی   )11( و  خێزان  دوو  دادەخات.  موسل  شاری  لە 
هەبوون، كە دوو كوڕو نۆ كچ بوون. لە رۆژی 7/19/ 2002 
لە موسل كۆچی دوایی كرد و هەرلەوێ بەخاك سپێردراوە.

سەرچاوە: 
هونەرمەندێ  دیوانا  ل  رەنگین  ئامێدی،  صدیق  احصان   -
ژمارە  )رەنگین(،  گۆڤاری  برواری،  عیسا  زەلال  دەنگ 

)9(، تەمموزی 1988.

